
Chaturvimshatimurttimstotrakathanam

ಚತುರ್ವಿಂಶತಿಮೂರ್ತ್ತಿಂಸ್ತೋತ್ರಕಥನಂ

ಭಗವಾನುವಾಚ .

ಓಂರೂಪಃ ಕೇಶವಃ ಪದ್ಮಶಂಖಚಕ್ರಗದಾಧರಃ .
ನಾರಾಯಣಃ ಶಂಖಪದ್ಮಗದಾಚಕ್ರೀ ಪ್ರದಕ್ಷಿಣಂ .. 1..

ತತೋ ಗದೀ ಮಾಧವೋಽರಿಶಂಖಪದ್ಮೀ ನಮಾಮಿ ತಂ .

ಚಕ್ರಕೌಮೋದಕೀಪದ್ಮಶಂಖೀ ಗೋವಿಂದಊರ್ಜಿತಃ .. 2..
ಮೋಕ್ಷದಃ ಶ್ರೀಗದೀ ಪದ್ಮೀ ಶಂಖೀ ವಿಷ್ಣುಶ್ಚ ಚಕ್ರಧೃಕ್ .

ಶಂಖಚಕ್ರಾಬ್ಜಗದಿನಂ ಮಧುಸೂದನಮಾನಮೇ .. 3..

ಭಕ್ತ್ಯಾ ತ್ರಿವಿಕ್ರಮಃ ಪದ್ಮಗದೀ ಚಕ್ರೀ ಚ ಶಂಖ್ಯಪಿ .

ಶಂಖಚಕ್ರಗದಾಪದ್ಮೀ ವಾಮನಃ ಪಾತು ಮಾಂ ಸದಾ .. 4..

ಗತಿದಃ ಶ್ರೀಧರಃ ಪದ್ಮೀ ಚಕ್ರಶಾರ್ಙ್ಗೀ ಚ ಶಂಖ್ಯಪಿ .

ಹೃಪೀಕೇಶೋ ಗದೀ ಚಕ್ರೀ ಪದ್ಮೀ ಶಂಖೀ ಚ ಪಾತು ನಃ .. 5..
ವರದಃ ಪದ್ಮನಾಭಸ್ತು ಶಂಖಾಬ್ಜಾರಿಗದಾಧರಃ .
ದಾಮೋದರಃ ಪದ್ಮಶಂಖಗದಾಚಕ್ರೀ ನಮಾಮಿ ತಂ .. 6..

ತೇನೇ ಗದೀ ಶಂಖಚಕ್ರೀ ವಾಸುದೇವೋಽಬ್ಜಭೃಜ್ಜಗತ್ .

ಸಂಕರ್ಷಣೋ ಗದೀ ಶಂಖೀ ಪದ್ಮೀ ಚಕ್ರೀ ಚ ಪಾತು ವಃ .. 7..
ಗದೀ ಚಕ್ರೀ ಶಂಖಗದೀ ಪ್ರದ್ಯುಮ್ನಃ ಪದ್ಮಭೃತ್ಪ್ರಭುಃ .
ಅನಿರುದ್ಧಶ್ಚಕ್ರಗದೀ ಶಂಖೀ ಪದ್ಮೀ ಚ ಪಾತು ನಃ .. 8..
ಸುರೇಶೋಽರ್ಯಬ್ಜಶಂಖಾಢ್ಯಃ ಶ್ರೀಗದೀ ಪುರುಪೋತ್ತಮಃ .
ಅಧೋಕ್ಷಜಃ ಪದ್ಮಗದೀ ಶಂಖಚಕ್ರೀ ಚ ಪಾತು ವಃ .. 9..
ದೇವೋ ನೃಸಿಂಹಶ್ಚಕ್ರಾಬ್ಜಗದೀ ಶಂಖೀ ನಮಾಮಿ ತಂ .

ಅಚ್ಯುತಃ ಶ್ರೀಗದೀ ಪದ್ಮೀ ಚಕ್ರೀ ಶಂಖೀ ಚ ಪಾತು ವಃ .. 10..
ಬಾಲರೂಪೀ ಶಂಖಗದೀ ಉಪೇಂದ್ರಶ್ಚಕ್ರಪದ್ಮ್ಯಪಿ .

ಜನಾರ್ದ್ದನಃ ಪದ್ಮಚಕ್ರೀ ಶಂಖಧಾರೀ ಗದಾಧರಃ .. 11..
ಶಂಖೀ ಪದ್ಮೀ ಚ ಚಕ್ರೀ ಚ ಹರಿಃ ಕೌಮೋದಕೀಧರಃ .
ಕೃಷ್ಣಃ ಶಂಖೀ ಗದೀ ಪದ್ಮೀ ಚಕ್ರೀ ಮೇ ಭುಕ್ತಿಮುಕ್ತಿದಃ .. 12..
ಆದಿಮೂರ್ತಿರ್ವಾಸುದೇವಸ್ತಸ್ಮಾತ್ಸಂಕರ್ಪಣೋಽಭವತ್ .

1



ಚತುರ್ವಿಂಶತಿಮೂರ್ತ್ತಿಂಸ್ತೋತ್ರಕಥನಂ

ಸಂಕರ್ಷಣಾಚ್ಚ ಪ್ರದ್ಯುಮ್ನಃ ಪ್ರದ್ಯುಮ್ನಾದನಿರುದ್ಧಕಃ .. 13..
ಕೇಶವಾದಿಪ್ರಭೇದೇನ ಏಕೈಕಸ್ಯ ತ್ರಿಧಾ ಕ್ರಮಾತ್ .

ದ್ವಾದಶಾಕ್ಷರಕಂ ಸ್ತೋತ್ರಂ ಚತುರ್ವಿಂಶಾತಿಮೂರ್ತ್ತಿಮತ್ .. 14..

ಯಃ ಪಠೇಚ್ಛೃಣುಯಾದ್ವಾಪಿ ನಿರ್ಮಲಃ ಸರ್ವಮಾಪ್ನುಯಾತ್ .. 15..

ಇತ್ಯಾದಿಮಹಾಪುರಾಣೇ ಆಗ್ನೇಯೇ ಚತುರ್ವಿಂಶತಿಮೂರ್ತ್ತಿಸ್ತೋತ್ರಂ .

ನಾಮ ಅಷ್ಟಾಚತ್ವಾರಿಂಶೋಽಧ್ಯಾಯಃ .. 48..
ಅಗ್ನಿಪುರಾಣ .ಅಧ್ಯಾಯ 48/1-15..

agnipurANa . adhyAya 48/1-15..

